
Koliko dugo sam obavezan davati podršku!?
Svjesni da čin darivanja i doniranja dolazi iz srca, mi 
želimo da to tako i ostane. Podrška koju pružate je 
dobrodošla u onoj mjeri u kojoj je možete pružiti i mi 
smo Vam na tome zahvalni. Vrijeme tokom kojeg 
pružate podršku je ograničeno samo Vašim 
mogućnostima i željama, i ukoliko to želite, program 
Njihovi snovi trebaju vašu podršku možete napustiti u 
bilo kojem trenutku.

Kako možete vršiti uplate? 
Želimo da Vam, koliko god je moguće, pojednostavimo 
proces uplaćivanja stipendije (bilo da se radi o 
djelimičnoj ili punoj stipendiji), te smo za Vas pripremili 
nekoliko modaliteta uplata, pri čemu ćete Vi izabrati 
način koji Vama najviše odgovara.
1. Putem elektronskog plaćanja na našoj oficijelnoj web 

stranici www.worldvision.ba;
2. Uplata na na žiro-račun u Rai�eisen banci dd 

Sarajevo na transakcijski račun World Vision 
International u BiH:
1610000000000011, referenca  030001416-4.

3. Otvaranjem trajnog naloga u Vašoj matičnoj banci i 
dodjeljivanje mjesečnog iznosa, onoliko koliko ste u 
mogućnosti izdvojiti.

4. Pozivom na jedinstveni HUMANITARNI broj 17024  
(*Usluga je dostupna za korisnike tri operatera - BH Telecom, 

Eronet i M:tel) 

Samostalno kretanje je san 
dvanaestogodišnje Ajle, koji je 
ostvarila zahvaljujući podršci
njenog čuvara uključenog u 
program Njihovi snovi trebaju 
vašu podršku. Ajla ima poteškoće 
pri kretanju i zbog toga joj uvijek 
treba odgovarajuća obuća, 
koja je veoma skupa. Sada, 
Ajla ima zimske i ljetne cipelice 
i samostalno odlazi u školu 
i druži se sa prijateljima.

Zbog nesretnog spleta okolnosti Edin živi 
samo sa ocem, a majku viđa tek povremeno. 
Njegov otac tokom sezone radi na građevini, 
ali nemaju stalna primanja. Edin je učenik 
9. razreda čiji nastavnici svjedoče da mu
je potrebna podrška u učenju. Okolnosti 
su takve da Edin nema člana porodice koji 
bi mu mogao pomoći da postigne bolji 
uspjeh i ostvari svoje snove.

Luka (12) je marljiv i odgovoran učenik sa
izraženom sposobnošću za rješavanje 
matematičkih problema. San mu je da se 
obrazuje u tom smjeru i postane nastavnik 
matematike. Dječak, međutim ima 
zdravstvene poteškoće koje mu otežavaju 
hod i pokrete desnom rukom. Luka živi sa 
ocem i majkom, koja brine o dječaku, ali se
plaši da neće imati dovoljno sredstava za
njegovo obrazovanje.

Rada (14) najstarije je od petero djece
u porodici u kojoj su jedina primanja
dnevnice koje otac zaradi radeći fizičke 
poslove. Radini braća i sestre se bore sa
poteškoćama u razvoju, a Rada im
svakodnevno pomaže u pisanju zadaće.
Rada gaji ljubav prema umjetnosti i
učestvuje u školskim likovnim izložbama,
ali uslijed porodičnih okolnosti
nema priliku raditi na svom talentu.



Marko (10) živi sa majkom i mlađim bratom i
sestrom. Porodica živi u iznajmljenom

stanu, a izdržava se od dječijeg dodatka.
Marko je odgovoran dječak i svoje školske obaveze

izvršava na vrijeme, ali u sport, posebno fudbal,
ulaže najviše energije i truda da svaki dan

bude sve bolji. Markova majka nastoji da osigura
sve što je potrebno za zdravo i sretno odrastanje

njene djece, ali su troškovi školovanja,
treninga i opreme sve veći.

Njihovi snovi trebaju vašu podršku je program podrške 
najranjivijoj djeci koji pojedincima i kompanijama 
omogućava da se aktivno uključe u živote djece koja u 
sred siromaštva sanjaju o boljoj budućnosti. 

Ko su stipendisti programa!?
Prema Agenciji za statistiku BiH, svako peto dijete u 
BiH je na evidenciji jednog od centara za socijalni rad, 
što znači da nemaju redovne obroke i zadovoljavajući 
smještaj, te im nedostaju potrebni uslovi za 
obrazovanje i izgradnju životnih vještina. Ova djeca 
nemaju jednake prilike za razvoj što kasnije rezultira 
nemogućnošću djeteta da zasnuje kvalitetne odnose, 
pronađe odgovarajuće zaposlenje u odrasloj dobi i 
izađe iz začaranog kruga materijalnog i duhovnog 
siromaštva.

Šta je program 
Njihovi snovi trebaju 
vašu podršku!?

Šta omogućava stipendija!?
- Zadovoljavanje osnovnih potreba djeteta: prevoz do 

škole, odjeća i obuća, školski pribor i udžbenici, 
higijenski pribor i užina;

- Razvijanje životnih vještina i talenata: kursevi, 
sportske aktivnosti, ekskurzije i škole u prirodi, ljetni 
kampovi i druge aktivnosti koje potiču razvijanje 
životnih vještina.

Ko može postati Čuvar dječijih snova!?
- Fizička lica, pojedinci, uplatom bilo kojeg iznosa 

(jednokratno ili mjesečno), u skladu sa svojim 
mogućnostima. U ovom slučaju World Vision BiH 
udružuje stipendije većeg broja građana do iznosa 
mjesečne stipendije od 100 KM.

- Fizička lica, grupe građana, koji samorganizovano od 
svog ličnog dohotka zajednički izdvajaju novac za 
ukupnu stipendiju.

- Fizička lica, pojedinci koji su zainteresovani da 
izdvajaju ukupnu stipendiju od 100 KM i budu Čuvari 
dječijih snova. 

- Pravna lica; kompanije koje su zainteresirane da 
uplatama podrže jedno ili više djece.

Kako postajete Čuvar!?
Već nakon prve donacije, Vi pokrećete promjenu u 
životu jednog djeteta i postajete Čuvari dječijih snova. 
Prvom uplatom u program Njihovi snovi trebaju vašu 
podršku osiguravate dan, sedmicu ili mjesec bez brige 
za jedno dijete! 
Uplatom, ili jednostavnim upitom putem elektronske 
pošte osiguravate da stupite u kontakt sa osobljem 
organizacije World Vision BiH koje će Vam pružiti 
dodatne informacije o programu, djetetu koje 
pomažete i potrebama koje ono ima.

Šta se događa nakon što postanem Čuvar!?
World Vision BiH Vas, nakon prve uplate, informiše o 
djetetu koje stipendirate sami ili sa grupom građana.
Osobe koje odluče djeci pružiti dugoročnu podršku 
potpisuju Ugovor o stipendiranju, koji definira obaveze 
organizacije World Vision BiH, a koji za sponzora ima 
simboličnu vrijednost, te se na Vašu želju u svakom 
trenutku može prekinuti.
Nakon što potvrdite odluku o stipendiranju, naše 
osoblje obilazi porodicu u kojoj živi jedno od ranjive 
djece i sa njegovim ili njenim roditeljima/starateljima 
potpisuje Ugovor o stipendiranju. Nakon toga, dijete sa 
roditeljima, a uz našu stručnu pomoć, pravi prvi 
Četveromjesečni interventni plan (ČIP) u kome detaljno 
opisuju prioritetne potrebe koje dijete ima. Za sve ovo 
nam treba nekoliko dana nakon što nam se javite.

“Moje čizme više ne 
propuštaju vodu,”kaže 
jedan od dječaka uključen 
u naš program stipendiranja, 
koji svakodnevno pješači do škole.

Anel (12) živi sa majkom i
ocem. Uslijed nesreće na
radnom mjestu, Anelov
otac je odnedavno
nepokretan i Anel i 
njegova majka mnogo
vremena posvećuju brizi o
ocu. Anel je zaljubljenik
u šah i bio je aktivan šahista
u školskoj sekciji. Danas,
Anel svoje slobodno vrijeme
posvećuje ocu, dok su
dječakove razvojne potrebe
ostavljenje za neka
bolja vremena.


